
PWYLLGOR CYDWEITHREDOL RHANBARTHOL 
BRO MORGANNWG A CHAERDYDD
 Cofnodion 5 Mawrth 2019 



 Pwyllgor Cydweithredol Rhanbarthol Caerdydd a’r Fro	Cofnodion 6 Mawrth 2019

Tudalen 2 o 8


	Mynychwyr:


	Y Cyng Lynda Thorne – Caerdydd (Cadeirydd)	  
Y Cyng Andrew Parker - CBM		 
Phil Richardson – Cynrychiolydd CCC		  
Sarah Wills – Cynrychiolydd Cymorth 
Lorraine Griffiths  - Dirprwy Gynrychiolydd CCC	
Wynne Davies – CRC
Eleri Probert - Iechyd
Liz Cook – Llywodraeth Cymru

Ymddiheuriadau:
Yvonne Connolly -Cymorth (Is-gadeirydd)  
Mike Ingram - CBM
Jane Thomas- CDC                                 
Mark Davies – CBM

	Julie Llewellyn – Llywodraeth Cymru
Helen Jones – Cymorth
Janice Bell – Cynrychiolydd CCC
Kate Hollinshead - CBM
Pam Toms - CBM        
Louise Bassett – CDC
Rossana Taylor – CDC
Hedd Wyn John – CBM (Cofnodion)

	Eitem ar yr agenda
	Cam gweithredu

	1. Croeso, cyflwyniad, ymddiheuriadau a datganiadau buddiant

 Croesawodd LT bawb i'r cyfarfod.

 Derbyniwyd ymddiheuriadau.  


	






	2. Cofnodion y cyfarfod, 27 Tachwedd 2018 a Materion sy’n Codi

 Cytunwyd bod y cofnodion yn gofnod cywir. 

 Roedd pob cam gweithredu wedi ei gyflawni neu’n mynd rhagddo.  

Cynnig i gyd-ethol aelod newydd:              
Enwebwyd Ian Jones (Rheolwr Datrysiadau Tai y Fro) gan KH.

Canlyniad: Ni fabwysiadwyd y cynnig gan fod Pam Toms (CBM) a Jane Thomas (CDC) yn cynrychioli Digartrefedd. 

	







	3. Liz Cook – Gwasanaethau Anabledd Dysgu a Grant Cymorth Tai
· Tynnodd adroddiad 2017 Swyddfa Archwilio Cymru (SAC) sylw at broblemau gydag ariannu gwasanaethau anabledd dysgu (AD) sy’n ymwneud â thai. 
· Nododd yr adroddiad broblemau ynghylch lefelau gwahanol o gymorth mewn ardaloedd Awdurdod Lleol. Hefyd tynnodd yr adroddiad sylw at arian CP yn cael ei ddefnyddio ar gyfer cymorth nad yw’n ymwneud â thai. 
· Ar sail argymhellion SAC, mae Llywodraeth Cymru yn bwriadu gweithredu ar a ddylai ariannu gwasanaeth AD gael ei gynnwys yn y Grant Cymorth Tai (GCT) newydd neu a ddylent gael eu hariannu’n uniongyrchol gan y Gwasanaethau Cymdeithasol yn lle.
· Mae LlC yn creu llif gwaith er mwyn casglu tystiolaeth i roi cyngor gweinidogol erbyn mis Rhagfyr er mwyn i’r gweinidog wneud penderfyniad erbyn diwedd 2019. Mae tystiolaeth yn cael ei chasglu i goladu’r holl ffynonellau ariannu cyfredol a pha feysydd penodol y telir amdanynt gan y gwariant; bydd hyn yn cynnwys cymariaethau rhwng y meysydd gwahanol.
· Ymgynghorir â rhanddeiliaid i gael barn pobl ar ariannu yn y dyfodol. Mae Liz Cook yn cwrdd â’r holl Bwyllgorau Cydlynu Rhanbarthol  (PCRh) ac Awdurdodau Lleol, cynrychiolwyr o Wasanaethau Cymdeithasol, Iechyd a Gofal Cymdeithasol, y Grŵp Cynghori Gweinidogol ac eraill yn y misoedd i ddod. Y nod yw cael cyngor gweinidogol erbyn hydref 2019.
· Diben cael Liz yng nghyfarfod y PCRh heddiw yw casglu safbwyntiau aelodau’r PCRh ar y pwnc.

Tynnodd SW sylw at y ffaith bod gwasanaethau CP a ariennir yn dueddol o fod ar gyfer y tymor byr er bod angen wedi’i nodi am wasanaeth hirdymor. Mae gwasanaethau CP a ariennir yn cefnogi llawer o bobl agored i niwed sy’n ddioddefwyr cogio, camdriniaeth ariannol ac ati.

Dywedodd HJ ei bod yn bwysig cydnabod lefelau gwahanol yr arian mae gwasanaethau AD yn ei dderbyn gan CP mewn cymhariaeth â chategorïau gwariant eraill, gyda phris uned AD yn uwch yn nodweddiadol.

Soniodd KH am y trothwyon uchel sy’n bodoli eisoes er mwyn cael mynediad at wasanaeth anabledd dysgu ac iechyd meddwl statudol. Mae cyllid CP yn cael ei ddefnyddio ar hyn o bryd i gefnogi pobl agored i niwed nad ydynt yn cyrraedd trothwy gwasanaethau statudol. Os caiff y cyllid hwn ei gyfeirio’n uniongyrchol at wasanaethau cymdeithasol yn y dyfodol, bydd hyn yn creu risg na fydd yr unigolion hyn yn derbyn cymorth. Mae bwlch ar hyn o bryd mewn gwasanaeth y mae CP yn ei lenwi’n aml.

Pwysleisiodd JB bwysigrwydd cael yr un set o ganlyniadau ni waeth beth yw ffynhonnell y cyllid. Mae risg, os caiff cyllid ei gyfeirio at y Gwasanaethau Cymdeithasol, y gallai’r cymorth droi’n ofal yn lle sy’n cyfyngu ar gyfleoedd defnyddwyr gwasanaeth.

Cododd LG y lefelau amrywiol o gymorth a gynigir gan wasanaethau CP yn benodol y ffaith bod cymorth tai hirdymor yn dueddol o fod yn gymorth lefel isel sy’n helpu pobl i gadw eu hannibyniaeth.

Soniodd PT am bwysigrwydd cynnal adolygiadau rheolaidd ar brojectau i benderfynu yr hyn sydd, a’r hyn nad yw’n gymorth sy’n ymwneud â thai, a’r ffocws ar bwy sy’n darparu gofal a chymorth gan y gall fod dryswch yn enwedig os oes angen i staff gofal roi cymorth.

Cododd LB bryderon am sut bydd y ffigurau dosbarthu newydd yn edrych ledled Cymru a gofynnodd a fyddai cyllid AD yn cael ei gadw at ddiben penodol pe na bai’n rhan o’r Grant Cymorth Tai mwyach.

Pwysleisiodd SW a LB yr angen i edrych ar bob categori arall ac nid yn unig ar AD 

Cadarnhaodd Liz Cook y byddai cyllid yn cael ei gadw am ddiben penodol pe na bai’n rhan o’r GCT mwyach ac nad oes unrhyw gynlluniau i edrych ar gategorïau angen eraill. 

Yn dilyn y cyfarfodydd eraill, caiff yr holl adborth ei ysgrifennu a’i roi i bartneriaid a rhanddeiliaid.


	











	4. Julie Llewellyn – Diweddariad Llywodraeth Cymru (GCT)

JL 
Nod tîm Cefnogi Pobl LlC yw mynychu o leiaf ddau gyfarfod o’r PCRh bob blwyddyn ym mhob rhanbarth.
Mae LlC wedi sefydlu grŵp llywio GCT newydd sydd â’r diben o osod cyfeiriad ar gyfer ymgysylltu, nid penderfynu.
Mae LlC wedi cyflawni ymarfer mapio rhanddeiliaid ac wedi creu cynllun cyfathrebu. 
Bu diwrnod datblygu gan Fwrdd Cynghori Cenedlaethol Cefnogi Pobl a gwahoddwyd holl gadeiryddion ac is-gadeiryddion PCRhau i fynychu.
Mae LlC yn gofyn i randdeiliaid am eu barn o ran sut dylai’r GCT weithredu. Nid oes unrhyw syniadau rhagdybiedig. Hoffai LlC anelu at wneud y GCT yn effeithiol ar sail yr holl gyngor a bydd y grŵp llywio nesaf ar 12 Mawrth.
Mae ymgysylltu ehangach yn cael ei gynnal gan Paul Webb gydag Arweinyddiaeth Tai Cymru, ADSS Cymru, Trysoryddion a meysydd polisi eraill Llywodraeth Cymru. Y nod yw cysylltu â meysydd polisi eraill a gwneud i bawb fod yn ymwybodol o’r Grant Cymorth Tai.
Mae LlC wedi cwrdd â’r holl awdurdodau nad ydynt yn rhai braenaru i sicrhau bod pawb yn cael y diweddaraf am ddatblygiadau. Gofynnir i bob awdurdod lleol roi ar waith gynlluniau strategol ac mae’n amlwg o gyfarfodydd bod Awdurdodau Lleol ar gamau amrywiol o gynnydd yn y maes hwn.
Mae Tîm Cefnogi Pobl LlC yn gweithio’n agos gyda’r tîm Cymhorthdal Plant a Chymunedau. Mae wedi llunio fframwaith canlyniadau drafft newydd sy’n dangos sut gallai weithredu. Mae grŵp data’n cael ei greu a dylai’r rheiny sydd â diddordeb mewn cymryd rhan gysylltu â’r tîm ariannu hyblyg yn Llywodraeth Cymru.
Gwnaeth LlC gwrdd â SPINAB heddiw a’r bwriad yw cynnal digwyddiad ymgysylltu penodol ar gyfer y Grant Cymorth Tai. Disgwylir i ymgynghoriad ar y gwahanol anghenion o ran y grant cymorth tai gael ei gyhoeddi ym mis Rhagfyr. Ymgynghorir yn ffurfiol ar y canllawiau drafft rhwng mis Awst a mis Medi. Mae angen i’r canllawiau terfynol fod yn barod ar gyfer mis Chwefror 2020 fel y byddant ar waith ar gyfer mis Ebrill 2020.
Gofynnodd LB a fydd angen i ALlau greu cynllun cyflawni heb ganllawiau ar waith.
JL: Caiff canllawiau drafft eu cyhoeddi ym mis Medi/Hydref i ymgynghori arnynt yn ffurfiol ond bydd pontio rhwng trefniadau cyfredol a system newydd ym mis Ebrill 2020 ac nid yw Llywodraeth Cymru yn disgwyl i unrhyw un wneud unrhyw beth sy’n wahanol iawn i’r hyn sy’n cael ei wneud ar hyn o bryd, o leiaf yn y cyfnod cychwynnol.

	










	5. Cyllid: 

· Sefyllfa yn Chwarter 3 18/19:
Rhoddodd RT a KH ddiweddariad i’r grŵp ar wariant cyfredol ar gyfer Ch3. Mae gwario cyfredol ar y llwybr iawn yn y Fro a Chaerdydd yn unol â’r cynlluniau gwario ac nid oedd unrhyw faterion i’w hadrodd.
· Trosglwyddiadau: Dim.
· Projectau Oddi ar y Silff:

Ailadroddodd RT a KH y byddai o fudd i ofyn i ddarparwyr gyflwyno cynigion oddi ar y silff i Dimau CP gan fod dim ond dau gynnig wedi’u hanfon i’r Fro ac un i Gaerdydd hyd yn hyn.

KH : Y project oddi ar y silff 8 wythnos yw’r gwasanaeth rhanbarthol cyntaf i gael ei ddarparu ar y cyd gan y Fro a Chaerdydd yn y blynyddoedd diwethaf. Yn y Fro, mae sesiynau cymorth wedi’u trefnu yng Ngholeg y Barri a Dysgu i Oedolion er mwyn rhoi cymorth sy’n ymwneud â thai i fyfyrwyr 18+ oed.

RT: Yn Nghaerdydd, newidiodd y project ychydig fel y mae’n bodloni’r angen trwy roi cymorth i 49 o bobl wedi’u heffeithio gan y cap budd-daliadau. Yr her fwyaf i’r Cyngor oedd cysylltu ac ymgysylltu’n llwyddiannus â’r unigolion hyn y mae’n anodd ymgysylltu â nhw. Fodd bynnag, trwy ddefnyddio darparwr trydydd sector, gallasant gael gafael ar y defnyddwyr gwasanaeth ac ymgysylltu â nhw’n llawn. Rhoddwyd cynlluniau cyllideb ar gwaith a chysylltwyd teuluoedd â’r sefydliadau perthnasol a Chyngor Caerdydd.

Gofynnodd LT pam dderbyniwyd cyn lleied o gynigion ac awgrymodd goladu a dosbarthu cynigion llwyddiannus.


Dywedodd KH nad yw rhai darparwyr yn barod i gyflwyno cynigion o ganlyniad i gynigion blaenorol yn peidio â chael eu gweithredu mewn rhanbarthau eraill.

Bydd JB yn codi’r mater yn y fforwm darparwyr nesaf.

Tynnodd PT sylw at y pwysigrwydd bod y cynnig gwreiddiol yn cael ei newid ychydig i fodloni anghenion y ddau faes gwahanol.

Gofynnodd PR sut mae darparwyr yn nodi’r angen am y gwasanaeth hwn.

KH : Nododd staff y rheng flaen yr angen trwy eu profiad o weithio gyda defnyddwyr gwasanaeth. Yn y Fro, roedd yn glir bod angen ar fyfyrwyr 18+ wasanaeth allgymorth ond o ganlyniad i ddarpariaeth sy’n gwahaniaethu, ni adlewyrchwyd hyn yng Nghaerdydd, ond roedd Caerdydd yn ymwybodol bod angen ymgysylltu

Dywedodd LG y gallai’r ffurflen gyflwyno gael budd o gael ei symleiddio. 

Cytunodd KH i adolygu’r ffurflen.


6. Comisiynu:

RT: Cynllun Comisiynu Lleol Caerdydd:




	






	7. Diweddariad ALI Caerdydd i’r PCRh gan Rossana Taylor

 
	

	8. Diweddariad ALI Bro Morgannwg i’r PCRh gan Kate Hollinshead


	

	9. Cytundeb diwrnod datblygu: Wedi’i ohirio.
	

	10. Diweddariad darparwyr: 

Dywedodd JB y byddai’r cyfarfod darparwyr nesaf ar 23 Mawrth.
Bu digwyddiad i ddefnyddwyr gwasanaeth yn ddiweddar ond nid oes unrhyw adborth wedi’i goladu neu brif bwyntiau wedi’u dosbarthu.  Mae Cymorth wedi cytuno i lunio adroddiad erbyn cyfarfod mis Mehefin.  

PR: Nid oes fforwm tai cymorth cenedlaethol wedi’i gynnal yn ddiweddar ac felly y peth gorau yw rhoi diweddariad yn y cyfarfod nesaf.


	

	11. Diweddariad y Comisiwn Datblygu Gwledig:


KH – Mae’r swydd Comisiwn Datblygu Gwledig yn wag ar hyn o bryd, a ellir cyfeirio’r holl adborth ar adroddiad y Comisiwn Datblygu Gwledig i KH.

Mae cynrychiolwyr newydd o’r Gwasanaeth Prawf  (WD) a Iechyd (EP) yn mynychu cyfarfod y PCRh am y tro cyntaf.

Awgrymodd LT fod Arweinwyr Cefnogi Pobl o’r ddau All yn trefnu cwrdd â chynrychiolwyr newydd ar gyfer Prawf ac Iechyd i’w briffio ar Gefnogi Pobl. 

Cytunodd KH a RT. 


	














KH a RT i drefnu cyfarfodydd briffio gyda WD ac EP.

	12. Unrhyw Fusnes Arall

Potensial ar gyfer gweithio rhanbarthol:

Ymrwymodd LT ac AP i weithio’n rhanbarthol ar wasanaeth ar gyfer atal Cam-drin Domestig a Digartrefedd. Mae angen trefnu cyfarfod rhwng Swyddogion a Chynghorwyr i symud ymlaen ar weithio ar y cyd yn y meysydd hyn.


	

	13. Prif Negeseuon:

1. Mae’r PCRh yn tynnu sylw at bwysigrwydd cadw ariannu Anabledd Dysgu yn rhan o’r Grant Cymorth Tai gan fod rhoi cymorth sy’n ymwneud â thai i bobl yn cael effaith sylweddol ar ddefnyddwyr gwasanaeth yn y maes angen hwn.

2. Mae’r PCRh yn croesawu newyddion gan Lywodraeth Cymru am yr ymgynghoriad sy’n dod ar y fframwaith canlyniadau drafft a’r ymgynghoriad ar y canllawiau grant newydd ac mae’n aros i’r dyddiadau gael eu cyhoeddi o ran pryd y byddant yn dechrau.


	



Cyfarfod nesaf y PCRh: 

4 Mehefin, 2019.
Ystafell Bwyllgor 1, Canolfan Ddinesig,
Heol Holltwn, y Barri,
Bro Morgannwg CF63 4RU

